
ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ

,,Բաժնետիրական  ընկերությունների մասին,, Հայաստանի Հանրապետության օրենքին և ,,Պետական գույքի մասնավորեցման (սեփականաշնորհման) մասին,, Հայաստանի Հանրապետության օրենքի 4-րդ հոդվածին համապատասխան՝ Հայաստանի Հանրապետության կառավարությունը ո ր ո շ ու մ է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանն իր տնօրինության ,,Արտագերատեսչական փորձաքննություն,, փակ բաժնետիրական ընկերության (այսուհետ՝ ընկերություն) (գտնվելու վայրը՝ քաղաք Երևան, Փ. Բյուզանդի 1/3) բաժնետոմսերը մասնավորեցնել դասական աճուրդով:

2. Սահմանել.

1) Ընկերության բաժնետոմսերի՝ Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2011 թվականի սեպտեմբերի 2-ին գնահատված արժեքը՝ 1723 հազ. դրամ.

2) աճուրդով մասնավորեցման ենթակա բաժնետոմսերի մեկնարկային գինը՝ 1723 հազ. դրամ:

3. Ընկերության պարտավորությունները 2011 թվականի հուլիսի 1-ի դրությամբ կազմել են 3327 հազ. դրամ, այդ թվում՝ 

 1) կրեդիտորական պարտքեր գնումների գծով՝ 112 հազ. դրամ.

 2) կարճաժամկետ կրեդիտորական պարտքեր Հայաստանի Հանրապետության բյուջեի գծով՝ 816 հազ. դրամ.

 3) կարճաժամկետ կրեդիտորական պարտքեր պարտադիր սոցիալական պարտավորության գծով՝ 370 հազ. դրամ.

 4) կրեդիտորական պարտքեր աշխատավարձի և աշխատակիցների վարձատրության գծով՝ 2029 հազ. դրամ:

4. Ընկերության բաժնետոմսերն (այսուհետ՝ գույք) դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանատվություն չի կրում:

    5. Ընկերությունը 2000-2010 թվականի տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդը կազմակերպել և անցկացնել սույն որոշումն ուժի մեջ մտնելուց հետո Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին. 

3) աճուրդի հաղթողի (այսուհետ` գնորդ) կողմից առաջարկված գնի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում   նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման հետ կապված օրենքով սահմանված գումարներն ու տուրքերը:

7. Աճուրդի մասնակցության նախավճարը սահմանվում է աճուրդով օտարման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

 8. Գնորդը գույքի վաճառքի գինը պետք է վճարի աճուրդի արձանագրությունը ստորագրելու օրվանից տասնօրյա ժամկետում, Հայաստանի Հանրապետության արժույթով` բաժնետոմսերի վաճառքի գնի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` Երևանի քաղաքապետարանի այդ նպատակով բացված հատուկ հաշվին: 

	1. “Պետական գույքը մասնավորեցնելու մասին”

ՀՀ կառավարության որոշման նախագծի հիմնավորում

	1.
	Անհրաժեշտությունը

	
	,,Արտագերատեսչական փորձաքննություն,, փակ բաժնետիրական ընկերության /այսուհետ՝ ընկերություն/ բաժնետոմսերը /100 տոկոս պետական/ ընդգրկված են <Պետական գույքի մասնավորեցման 2006-2007թթ. ծրագրի մասին> ՀՀ օրենքի ցանկերում (ծածկագիր՝ 90052)։ Համաձայն ,,Պետական գույքի մասնավորեցման (սեփականաշնորհման) մասին,, ՀՀ օրենքի ընկերության բաժնետոմսերը հանդիսանում են մասնավորեցման օբյեկտ և ենթակա են մասնավորեցման:

	2.
	Ընթացիկ իրավիճակը և խնդիրները


Ընկերության բաժնետոմսերի Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2011 թվականի սեպտեմբերի 2-ի դրությամբ գնահատված արժեքը կազմել է` 1723 հազ. դրամ:

	Առաջարկվում է ընկերության բաժնետոմսերը ներկայացնել մասնավորեցման դասական աճուրդով:

Աճուրդով մասնավորեցման ենթակա բաժնետոմսերի մեկնարկային գինը՝ 1723 հազ. դրամ:
<Արտագերատեսչական փորձաքննություն> ՓԲԸ-ի տնօրենի կողմից 2000-2010 թվականների տնտեսական գործունեության արդյունքում վճարման ենթակա շահութաբաժինների գծով պարտավորությունների համար 14.11.2011թ. դրությամբ <Պրոմեթեյբանկ> ՍՊԸ-ի N166000021300100 հաշվին կատարվել է 115500 դրամ վճարում:
	

	3.
	  Տվյալ բնագավառում իրականացվող քաղաքականությունը

	
	  Հաշվի առնելով, որ ,,Արտագերատեսչական փորձաքննություն,, ՓԲԸ-ն ընդգրկված է <Պետական գույքի մասնավորեցման 2006-2007թթ. ծրագրի մասին> ՀՀ օրենքի ցանկերում, ապա հանդիսանում է մասնավորեցման օբյեկտ: Համաձայն ՀՀ կառավարության 29.04.2010թ. N474-Ն որոշման ,,Արտագերատեսչական փորձաքննություն,, ՓԲԸ-ի բաժնետոմսերի լիազորությունները վերապահված են ՀՀ կառավարությանն առընթեր պետական գույքի կառավարման վարչությանը: Պետությանն անցած գույքի մասնավորեցման նպատակով աճուրդների կազմակերպման և անցկացման, լիազորությունները վերապահված են ՀՀ կառավարությանն առընթեր պետական գույքի կառավարման վարչությանը:

	4.
	  Կարգավորման նպատակը և բնույթը 

	
	  Նախագծի նպատակը գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է: Ընդունման նպատակն է պետական բյուջեի ավելացում:

	5.
	  Նախագծի մշակման գործընթացում ներգրավված ինստիտուտները և անձիք

	
	  Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	 Ակնկալվող արդյունքը

	
	 Պետական բյուջեի ավելացում, ինչպես նաև ընկերության վիճակի բարելավելում:


	2.Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	“Պետական գույքը մասնավորեցնելու մասին“ ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում նախատեսվում է եկամուտների ավելացում: Նախագծով նախատեսված՝ դասական աճուրդով մասնավորեցման ենթակա գույքի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	----------------------------------------------

	4.Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ քննարկումներին

	
	-----------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն 
	2011-09-09 

N1/9.7/84323-11
	1.<Արտագերասեսչական փորձաքննություն> ՓԲԸ- ն 2010թ. գործունեության արդյունքով հանդիսանում է շահութաբաժին վճարող:

2.  Նախագծի 3-րդ կետում նշված  առ 01.07. 2011թ. դրությամբ պարտավորությունները՝ 3327 հազ. դրամ գումարը  զգալի աճել են համեմատած նախորդ տարվա:
	1. Վճարումը կատարվել է և նախագծում փոփոխման անհրաժեշտություն չկա։
2.<Արտագերատսեսչական փորձաքննություն> ՓԲԸ-ի պարտավորությունների աճը պայմանավորված է նրանով, որ ընկերության աշխատանքների իրականացման համար հունիս ամսին ընդգրկվել են աշխատողներ պայմանագրային հիմունքներով և հաշվապահական հաշվեկշռում արտացոլված 3327 հազ. դրամ գումարը իրենից ներկայացնում է այդ աշխատողներին, ինչպես նաև ընկերության հիմնական աշխատողներին վճարման ենթակա ընդհանուր աշխատավարձի ֆոնդը և դրանից բխող հարկային պարտավորությունները:
	

	ՀՀ արդարադատության նախարարություն
	2011-10-31 

N 01/6886-11
	1.Նախագիծը համապատասխանեցնել «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի 1-ին պարբերության պահանջներին, մասնավորապես՝ նախագծի հերթական համարից հետո նշված «Ն» տառն անհրաժեշտ է փոխարինել «Ա» տառով՝ նկատի ունենալով նախագծի անհատական բնույթը:  

 2.   Նախագծի 9-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:
	Ընդունելի է` կատավել է համապատասխան փոփոխություն: 
	1. Նախագծի հերթական համարից հետո նշված «Ն» տառը փոխարինվել է «Ա» տառով:

2. Նախագծի 9-րդ կետը հանվել է:

	ՀՀ ֆինանսների նախարարություն 
	2011-11-24 

N 1/9.2/87937-11
	1. Առաջարկվել է ` պետական մասնակցությամբ առևտրային կազմակերպությունների (այդ թվում` «Արտագերատեսչական փորձաքննություն» ՓԲԸ-ի) կողմից 2011թ. ՀՀ պետական բյուջեի նկատմամբ շահութաբաժինների գծով առաջացած պարտավորությունների կատարումը կարգավորվում է ոչ թե ՀՀ կառավարության 05.12.2001թ. N 1194 որոշմամբ, այլ ՀՀ կառավարության 03.03.2011թ. N 202-Ն որոշմամբ: «Արտագերատեսչական փորձաքննություն» ՓԲԸ-ն իր 2010թ. գործունեու​թյան արդյունքներով հանդիսանում է շահութաբաժին վճարող: 
2. Անհրաժեշտ է վերախմբագրել Նախագծի 8-րդ կետը` սահմանելով, որ գույքի վաճառքի գնի 70 տոկոսը պետք է ուղղվի ՀՀ պետական բյուջե, իսկ 30 տոկոսը Երևանի համայնքի բյուջե:
	1. <Արտագերատեսչական փորձաքննություն> ՓԲԸ-ի տնօրենի կողմից 2000-2010 թվականների տնտեսական գործունեության արդյունքում վճարման ենթակա շահութաբաժինների գծով պարտավորությունների համար 14.11.2011թ. դրությամբ <Պրոմեթեյբանկ> ՍՊԸ-ի N166000021300100 հաշվին կատարվել է 115500 դրամ վճարում: 

2. Ընդունելի է` կատավել է համապատասխան լրամշակում:
	-

2. ՀՀ կառավարության որոշման նախագծի 8-րդ կետը լրամշակվել է. <բաժնետոմսերի վաճառքի գնի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` Երևանի քաղաքապետարանի այդ նպատակով բացված հատուկ հաշվին>: 




















